
Сўнгги йилларда тадбиркорлик субъектларини давлат томонидан қўллаб-

қувватлашга устувор аҳамият берилмоқда. Иқтисодий тараққиёт ва 

камбағалликни қисқартириш вазирлиги ҳузуридаги Тадбиркорлик фаолиятини 

қўллаб-қувватлаш давлат жамғармаси томонидан тадбиркорлик 

субъектларининг 46 мингдан зиёд лойиҳаларига 15 триллион сўмдан ортиқ 

миқдорда молиявий ёрдам кўрсатилди.  

Шунингдек, Ўзбекистон Республикаси Президентининг 2020 йил 

29 декабрда Олий Мажлисга қилган мурожаатномасида ҳамда 2021 йил январь 

ойида ўтказилган селектор йиғилишларида ишсиз аҳолини оилавий ва хусусий 

тадбиркорликка, ҳунармандчиликка жалб этиш, янги ташкил бўлган 

тадбиркорлик субъектларини қўллаб-қувватлаш уларнинг муаммоларини 

ечишда амалий ёрдам бериш, банклар томонидан уларга кредит ажратишга 

кўмаклашиш,  “Солиқчи - тадбиркорга кўмакчи” тамойилини амалиётга кенг 

жорий этиш белгиланган. 

Бунинг натижасида Давлат солиқ идоралари тизимида “Тадбиркорликни 

қўллаб-қувватлаш” шўъбалари ташкил этилди. Шўъба ходимларининг асосий 

вазифалари янги иш бошлаган тадбиркорлик субъектларига солиқ режимини 

танлашда маслаҳат бериш, тадбиркорлик томонидан кўмак сўралганда дастлабки 

6 ой бухгалтерия ишини юритишга кўмаклашиш, ҳисоботларини топширишга 

кўмаклашиш, Солиқ имтиёзлари ва уларни қўллаш тартибини тушинтириш, 

муаммоларини ўрганиш ва ечим топиш бўйича амалий ёрдам беришдан иборат. 

http://www.newjournal.org/

Бундан ташқари тадбиркорлик субъектларини молиявий қўллаб-қувватлаш 

орқали жойларда тадбиркорлик ва ишбилармонлик муҳитини яхшилаш бўйича 

саъй-ҳаракатларни давом эттириш; 

экспорт қилувчи тадбиркорлик субъектларини қўллаб-қувватлаш орқали 

республикада экспорт ҳажмини оширишга кўмаклашиш; 

тадбиркорликни ривожлантириш орқали янги иш ўринларини яратиш 

имконини берадиган давлат, тармоқ ва ҳудудий дастурларни амалга оширишда 

фаол иштирок этиш; 

мамлакатда кичик тадбиркорликни ривожлантиришга қаратилган 

дастурларни амалга ошириш, жумладан ҳудудларда иқтисодий ўсиш ва янги иш 

ўринларини яратишда муҳим драйвер соҳаларни ривожлантириш борасида 

молиявий кўмаклашиш; 

тижорат банкларининг кредитлари орқали ижтимоий-иқтисодий жиҳатдан 

юқори самара берувчи йўналишлар, жумладан ахборот тизимлари ва 

дастурларини яратиш лойиҳаларини молиявий қўллаб-қувватлашдан иборат.  

Кичик бизнес ва хусусий тадбиркорликнинг иқтисодиётдаги ўрни, нафақат 

сон жиҳатдан, балки вазифа жиҳатидан ҳам каттадир. Буни биз бозор 

коньюнктурасининг ривожланиши, талаб ва таклиф мувозанати ошиши, рақобат 

муҳити шаклланишида кўришимиз мумкин.  

Шунингдек, тадбиркорликнинг ижтимоий аҳамияти ҳам катта. Буни 

қуйидагиларда кўришимиз мумкин:  

- тадбиркорлик субъектлари мустақил равишда ўз ижтимоий-иқтисодий 

аҳволини яхшилашдан ташқари, ёлланма ишчиларнинг яшаш даражасини 

кўтариш имконига эга бўлади; 

 - тадбиркорлик, нафақат иш билан бандлик, балки шахснинг ички 

имкониятлари очилиши учун ҳам имконият яратади;  

- тадбиркорлик ишсизлик даражасини қисқартириш ва мамлакатнинг 

ижтимоий муаммоларини бартараф этиш имконига эга;  

- мамлакатнинг энг чекка ҳудудларида ҳам инфратузилма ривожланишига 

ҳисса қўша олади. 

Тадбиркорлик субъектларининг ушбу тарзда кўллаб-кувватланиши 

пировард натижада уларнинг ракобатбардошлиги оширилиши, техник ва 

технологик базаси янгиланиши, ишлаб чиқариладиган маҳсулотлар таннархини 

камайтириш ва диверсификация қилиш, меҳнат унумдорлиги, фойда ва 

рентабеллик даражаси ошишига эришилади. Фикримизча, тадбиркорлик 

фаолиятини самарали молиялаштириш механизмини ишлаб чикиш ва уларни 

рағбатлантириш мақсадида қуйидаги чора-тадбирларни амалга ошириш 

мақсадга мувофиқ: иқтисодий барқарор ўсишнинг узоқ муддатли суръатлари ва 

иқтисодий мувозанатни таъминлашга хизмат қилувчи маҳаллий дастурларни 

http://www.newjournal.org/

ишлаб чиқиш; иқтисодиётни диверсификациялаш, ички ва ташқи бозорларда 

талаб юқори бўлган рақобатбардош маҳсулотлар ишлаб чиқарилишига 

йуналтирилган соҳа ва тармоқларни техник ва технология жиҳатдан қайта 

жиҳозлашни амалга ошириш; қишлоқ жойларда ижтимоий-иқтисодий ишлаб 

чиқариш инфратузилмасини ҳар томонлама қўллаб-қувватлашга қаратилган узоқ 

муддатли, ўзаро чуқур боғланган чора-тадбирлар комплексини амалга ошириш; 

аҳолининг иш билан бандлигини тизимли таъминлаш, кичик тадбиркорлар 

манфаатидан келиб чиқиб, банклар тизимини янада такомиллаштириш, аҳоли ва 

тадбиркорлик хўжаликларининг бўш маблағларини тижорат банклардаги 

депозитларга жалб килинишини рағбатлантириш; янги ўрта синф вакиллари - 

мулкдорлар, тадбиркор ва ишбилармон субъектлар манфаатларини химоялашни 

кучайтириш мухим ҳисобланади. 

